Rrequllore pér veprimtariné e Komisionit té Pavarur té Kualifikimit (KPK)

Né zbatim té nenit 179/b e té aneksit té Kushtetutés sé Republikés sé Shqipérisé dhe té pikés 3, té nenit 69, té ligjit
nr.84/2016, "Pér rivlerésimin kalimtar té gjygtaréve dhe prokuroréve né Republikén e Shqipérisé", mbledhja e
anétaréve té Komisionit té Pavarur té Kualifikimit miraton kété rregullore pér veprimtariné e kétij institucioni.

KREU I

DISPOZITA TE PERGJITHSHME
Neni 1
Qéllimi

Qéllimi i késaj rregulloreje éshté pércaktimi i rregullave dhe procedurave gé zbatohen pér ushtrimin e veprimtarisé
sé Komisionit té Pavarur té Kualifikimit (né vijim Komisioni), si dhe personelit té kétij institucioni.

Neni 2
Objekti
1. Objekt i késaj rregulloreje éshté veprimtaria e Komisionit té Pavarur té Kualifikimit (KPK), Sekretarit té
Pérgjithshém, Njésisé sé Shérbimit Ligjor dhe punonjésve administrativé.

2. Kjo rregullore pércakton:

a) rregullat procedurale té cilat zbatohen nga Komisioni ose mbledhja e komisionit, gjaté funksionimit dhe
vendimmarrjes sé Komisionit dhe mbledhjes sé komisioneréve, rregullat e paraqitjes sé kérkesés, shpalljes dhe
publikimit té vendimeve, si edhe ¢éshtje té tjera té lidhura me procesin e vendimmarrjes sé Komisionit;

b) procedurén mbi zgjedhjen e kryetarit;



¢) rregullat mbi organizimin e Njésisé sé Shérbimit Ligjor si dhe strukturave té tjera administrative, ndihmuese
pér zhvillimin e procesit té rivlerésimit kalimtar té té gjitha subjekteve té rivlerésimit né pérputhje me ligjin
nr.84/2016;
¢) marrédhéniet ndérmijet strukturave té késaj administrate si dhe ndérmjet strukturave té administratés me

median dhe me publikun.

Pér céshtje qé nuk gjejné rregullim nga ligji nr.84/2016 apo nga kjo rregullore, Komisioni merr parasysh edhe
dispozita té tjera ligjore, sipas natyrés té ¢éshtjes.

Neni 3
Parimet e ushtrimit té funksioneve dhe organizimit té
Komisionit té Pavarur té Kualifikimit (KPK)

1. Komisioni ushtron veprimtariné e tij né pérputhje me Kushtetutén e Republikés sé Shqipérisé, ligjin nr.84/2016,
legjislacionin e zbatueshém né Republikéne Shqipérisé, kété rregullore si dhe legjislacionin kombétar dhe
ndérkombétar, brenda kufijve dhe géllimit t&¢ kompetencés té tij.

2. Komisioni kryen procesin e rivlerésimit duke respektuar parimin e procesit té rregullt ligjor, parimin e
proporcionalitetit, barazisé, paanshmérisé dhe efektivitetit.

Neni 4
Selia, simboli, vula, personaliteti juridik i Komisionit

1. Selia e Komisionit éshté né Tirané, né adresén: Rruga e Kavajés, ish-Godina e Lidhjes sé Shkrimtaréve dhe
Acrtistéve,

2. N&é kété seli Komisioni zhvillon veprimtariné, mbledhjet dhe seancat vendimmarrése.



3. Simboli i Komisionit vendoset nga mbledhja e komisionit, népérmjet votimit nga shumica, e pérbéré nga 2/3 e té
gjithé anétaréve.

4. Vula e Komisionit pérmban emblemén e Republikés sé Shqipérisé, e rrethuar me mbishkrimin “Komisioni i
Pavarur i Kualifikimit”.

5. Kryetari merr masat pér nxjerrjen e vulés dhe regjistrimin e Komisionit, me géllim fitimin e personalitetit juridik
prané organeve kompetente, bazuar né legjislacionin né fuqi.

Neni 5
Uniforma zyrtare e anétaréve té Komisonit

1. Anétarét e Komisonit mbajné uniformén zyrtare né formén e miratuar sipas pikés 2 té kétij neni.

2. Mbledhja e komisionit miraton dizajnin dhe ngjyrén e uniformés zyrtare.

KREU I1
ORGANIZIMI DHE FUNKSIONIMI | KOMISIONIT

Seksioni |
Organizimi i Komisionit

Neni 6
Drejtimi i Komisionit
Kryetari i Komisionit dhe mbledhja e komisionit bashképunojné pér drejtimin administrativ dhe veprimtariné e
Komisionit.



Neni 7
Zgjedhja e Kryetarit

. Brenda dy ditéve nga data e miratimit té késaj rregulloreje, anétari mé i vjetér né moshé i Komisionit thérret dhe
drejton seancén pér zgjedhjen e Kryetarit.

. Anétarét e interesuar pér t'u zgjedhur Kryetar deklarojné kandidaturén e tyre né seancén e Komisionit.
Kandidaturat mund té propozohen edhe nga anétarét e tjeré.

. Kryetari zgjidhet me votim té fshehté me shumicén e votave té té gjithé anétaréve té Komisionit. Tre anétarét mé
té rinj né moshé pérbéjné sekretariné e votimit, e cila pérgatit fletét e votimit, numéron votat dhe shpall rezultatin
e votimit. Né rast se njéri prej tyre ka kandiduar, ai zévendésohet me anétarin tjetér né moshé pas tij. Né pamundési
té krijimit té sekretarisé sé votimit, pér shkak té kandidimit té anétaréve, procesi i votimit organizohet nga
Operacioni Ndérkombétar i Monitorimit.

. Votimi i fshehté béhet duke hedhur né kutiné e votimit fletén e votimit. Fleta e votimit duhet té pérmbajé emrat e
kandidatéve si dhe njé kuadrat pérkrah emrit. Né fletén e votimit anétari shénon me njé shenjé té dallueshme dhe
té garté pér zgjedhjen e béré né alternativén pér té cilén éshté dakord.

. Né rast se ka mé shumé se njé kandidat dhe gjaté votimit asnjéri prej tyre nuk merr shumicén e parashikuar té
votave, béhet njé votim i ri dhe pas kétij vijohet me votimin mes kandidatéve gé kané marré numrin mé té madh
té votave. Nése asnjé nga kandidatét nuk merr shumicén e votave ose votat jané ndaré né ményré té barabarté,
kryetari caktohet me short. Shorti organizohet nga Operacioni Ndérkombétar i Monitorimit.

. Mandati i kryetarit pérfundon né té njéjtén daté, té té njéjtit muaj té vitit té treté nga data e zgjedhjes sé tij.

. Kandidatét pér kryetar paragesin me shkrim kérkesén e tyre prané Sekretarit té Pérgjithshém pas njoftimit té tij,
brenda 30 ditéve té fundit t&¢ mandatit té kryetarit né detyré. Ditén e fundit t& mandatit t& kryetarit né detyré,

Sekretari i Pérgjithshém i pércjell me shkrim anétarit mé té vjetér né moshé listén e kandidaturave pér kryetar, sé
bashku me kérkesén pérkatése. Anétari mé i vjetér né moshé éshté i detyruar té thérresé mbledhjen e té gjithé
anétaréve pér zgjedhjen e kryetarit té ri. Procedurat pér zgjedhjen kryhen né pérputhje me kété nen.

Neni 8
Kompetencat e kryetarit té Komisionit

1. Kryetari i Komisionit drejton dhe bashkérendon punén dhe veprimtariné e Komisionit né zbatim té:

a) kompetencave té pércaktuara né nenin 13 té ligjit 84/2016;

b) parashikimeve té legjislacionit té zbatueshém brenda kufijve té kompetencave té tij ligjore;
c) késaj rregulloreje;

¢) detyrave té ngarkuara me vendim té mbledhjes sé Komisionit.

2. Kryetari i Komisionit né zbatim té kompetencave té pércaktuara né pikén 1, té kétij neni:

a) ndérmerr té gjitha masat e nevojshme dhe té pérshtatshme pér té siguruar funksionimin efektiv dhe efikas
té Komisionit;

b) koordinon dhe mbikéqyr administrimin e té gjitha aktiviteteve té€ Komisionit;

c) pérfagéson Komisionin né marrédheniet me té tretét, duke pérfshiré dhe bashképunimet me organizmat
ndérkombétare;

¢) krijon grupe pune pér té pérgatitur projektakte, programe, dokumente strategjike apo materiale té nevojshme
pér garantimin e ushtrimit té veprimtarisé sé Komisionit.



. Né mungesé té kryetarit, ai autorizon me shkrim, duke pércaktuar saktésisht periudhén, si zévendésues, anétarin
mé té vjetér né moshé. Né rast té pamundésisé sé léshimit té autorizimit me shkrim, drejtimi i veprimtarisé sé
Komisionit i kalon automatikisht anétarit mé té vjetér né moshé.

Neni 9
Mbledhja e komisionit

. Mbledhja e komisionit ushtron, por nuk kufizohet né kompetencat e méposhtme:

a) miraton politikat e drejtimit dhe funksionimit té institucionit ne aspektin administrativ;

b) miraton akte nénligjore, né zbatim té ligjit nr.84/2016 ose té legjislacionit té zbatueshém pér komisionin;
c) pércakton drejtimet kryesore té shpenzimeve té mjeteve buxhetore té Komisionit;

¢) miraton rregulla té detajuara pér organizimin dhe funksionimin e administratés sé Komisionit me propozim
té Sekretarit té Pérgjithshém;

d) miraton pagén e Komisionerit sipas pércaktimeve té neni 29, té ligjit nr. 84/016;

dh) vendos pér shtesén mbi pagé pér késhilltarét e njésisé ligjore, sipas rastit;

e) propozon strukturén e institucionit, organikén dhe pagat e personelit administrativ té Komisionit;

€) miraton memorandume bashképunimi me institucionet e tjera;

f) vendos pér rekrutimin, largimin dhe masat disiplinore té késhilltaréve té njésisé ligjore, duke garantuar
parimet e procesit té rregullt;

g) shgyrton dhe analizon, me kérkesén e ¢do komisioneri, kushtet pér nisjen e procedimit disiplinor té
Sekretarit té Pérgjithshém dhe vendos pér masén disiplinore té pérshtatshme, me shumicén e votave té té gjithé
anétaréve, duke garantuar parimet e procesit té rregullt ligjor;

gj) miraton njé listé me tarifat administrative pér I&shimin e kopjeve té dosjes/dokumenteve qé paléve iu vihen
né dispozicion.



. Mbledhja e komisionit ushtron ¢cdo kompetencé tjetér té nevojshme pér organizimin dhe funksionimin e
Komisionit, pérjashtuar kompetencat dhe detyrat e kryetarit t¢ Komisionit dhe Sekretarit té Pérgjithshém te tij, té
parashikuara né ligjin nr.84/2016.

Neni 10
Kérkesa pér thirrjen dhe njoftimi i mbledhjes sé komisionit

. Mbledhja e anétaréve thirret sa heré éshté e nevojshme. Kryetari i Komisionit thérret mbledhjen dhe vendos rendin
e dités, datén dhe orén e saj.

. Mbledhja e komisionit mund té kérkohet edhe nga jo mé pak se 3 anétaré té Komisionit, té cilét pércaktojné né
kérkesén e tyre edhe céshtjet qé do té diskutohen né mbledhje. Né kété rast, kryetari i Komisionit thérret
mbledhjen dhe vendos datén dhe orarin e saj, jo mé voné se 7 dité nga dita e paraqgitjes sé kérkesés dhe njofton
menjéheré anétarét né respektim té procedurave té parashikuara né ligj.

. Njoftimi i kryetarit té Komisionit shogérohet me rendin e dités, projektvendimet qé propozohen té merren gjaté
mbledhjes, sé bashku me ¢do té dnéné, projektakt, késhillé ligjore, si dhe ¢do informacion apo dokument tjetér, i
cili do té merret né shqyrtim né mbledhje apo gé u shérben diskutimeve.

. Rregullat e parashikuara né pikén 3, té kétij neni, nuk pérbéjné pengesé pér té miratuar kérkesa pér ndryshimin e
pérmbajtjes sé njé projektvendimi gé shogéron rendin e dités.

. Aktet e miratuara né mbledhjen e Komisionit nénshkruhen nga kryetari i Komisionit. Administrata merr mara pér
t'i shpérndaré njé kopje té tij cdo komisioneri.



Neni 11
Rendi i dités
. Kryetari i Komisionit vendos rendin e dités s€ mbledhjes sé Komisionit. Njé ¢éshtje e caktuar mund t'i shtohet
rendit té dités sé mbledhjes sé Komisionit, kur kjo i kérkohet me shkrim kryetarit té Komisionit, jo mé voné se 2

dité pérpara mbledhjes, nga té paktén 3 anétaré.

. Nése té paktén 4 anétaré té pranishém né bledhjen e Komisionit vendosin se njé ¢éshtje, e cila nuk ishte pérfshiré
né rendin e dités, duhet té diskutohet, si dhe t’i jepet zgjidhje né mbledhje, ¢éshtja shtohet né rendin e dités.

Neni 12
Kuorumi dhe vendimmarrja né mbledhjen e Komisionit

. Né mbledhjen e Komisionit marrin pjesé té gjithé anétarét e tij. Né ¢do rast, kuorumi i nevojshém pér zhvillimin
e mbledhjeve éshté jo mé pak se 7 anétaré.

. Mbledhja e komisionit vendos me shumicén e votave té anétaréve té pranishém. Votimi béhet i hapur.
Administrata mban shénim dhe regjistron votat e anétaréve té Komisionit.

. Kryetari i Komisionit voton i fundit. Kur votat ndahen né ményré té barabarté, vota e kryetarit éshté pércaktuese.

Neni 13
Dokumentimi i mbledhjes sé Komisionit

. Kryetari i Komisionit kujdeset gé administrata té marré té gjitha masat e nevojshme gé ¢do mbledhje e Komisionit
té dokumentohet né ményré té pérshtatshme pérmes:



a) regjistrimit audio;
b) procesverbalit me pérmbledhjen e diskutimeve.

2. Procesverbali me pérmbledhjen e diskutimeve miratohet nga mbledhja e komisionit. Cdo komisioner gé ishte i
pranishém né mbledhje mund té véré né dukje pasaktési né pérmbajtjen e procesverbalit té& pérmbledhur dhe té
kérkojé korrigjimin e tij. Né qofté se regjistrimi audio konfirmon pasaktésiné e zbardhjes, pérmbledhja e
procesverbalit t&é mbledhjes sé Komisionit korrigjohet dhe miratohet né mbledhjen pasardhése.

3. Procesverbali me pérmbledhjen e diskutimeve té cdo mbledhjeje pérmban té paktén informacionet e méposhtme
per:

a) komisionerét e pranishém né diskutim pér ¢cdo ¢éshtje té rendit té dités;

b) céshtjet e rendit té dités, pérfshiré ¢éshtjet e shtuara sipas nenit 11, pikat 2 dhe 3, té késaj rregulloreje;
c) aspektet kryesore té ¢éshtjeve té diskutuara dhe propozimet pér vendime;

¢) rezultatin e votimit, ményrén e votimit té secilit gjyqtar;

d) vendimet e marra né mbledhje.

4. Procesverbali pas miratimit nga mbledhja e komisionit nénshkruhet nga kryetari i Komisionit.

5. Dokumentacioni i mbledhjes mbahet sipas legjislacionit né fugi, gé rregullon organizimin dhe funksionimin e
organeve kolegjale dhe ligjit “Pér arkivat”.

Neni 14
Veprimtaria e anétarit té komisionit

Veprimtaria e anétarit té komisionit duhet té jeté né pérputhje me legjislacionin né fuqi.



SEKSIONI 111
ORGANIZIMI | TRUPES GJYKUESE

Neni 15
Organizimi i trupés gjykuese

. Komisioni organizohet né 4 trupa gjykuese té pérbéra nga 3 anétaré, té cilét caktohen me short.

. Céshtjet, pasi jané regjistruar, u shpérndahen trupave gjykuese pérmes procedurés sé shortit. Radha e shqyrtimit
té céshtjeve éshté ajo e pércaktuar né nenin 179/b té Kushtetutés dhe né ligjin nr. 115/2016, “Pér organet e
geverisjes sé sistemit té drejtésisé”.

. Procedura e shortit ndiget edhe pér caktimin e relatorit dhe pér kryesuesin e trupit gjykuese.
. Kryetari i Komisionit drejton procedurén e shortit.
. Procedura e shortit realizohet né rrugé elektronike, bazuar né parimet e transparencés dhe té objektivitetit.

. Pérjashtimisht, kur pér arsye objektive shorti nuk mund té kryhet pérmes sistemit té integruar té c¢éshtjeve,
(mungon ky sistem ose ka defekte e pamundési té ploté pér funksionimin normal té tij), procedura e shortit do té
zhvillohet né ményré manuale. Né kété rast, dokumentohet né procesverbalin e mbajtur pér kété géllim arsyeja e
zhvillimit té shortit né ményré manual. Shorti manual hidhet né njé oré té pérshtatshme té njoftuar mé paré, sipas
ményrés sé pércaktuar nga kryetari i Komisionit.

. Né rast se anétari i institucioneve té rivlerésimit nuk mund té shqyrtojé njé céshtje gé i éshté caktuar pér shkaget
e pérmendura né nenin 30, té Kodit té Procedurave Administrative ose té ligjit “Mbi parandalimin e konfliktit té
interesit né ushtrimin e funksioneve publike”, ai njofton me shkrim menjéheré trupén gjykuese. Pérjashtimi i
komisionerit nga shqyrtimi i ¢éshtjes vendoset nga njé tjetér trupé gé caktohet me short.

8. Kur njé komisioner, pér shkage shérbimi, shéndetésore ose pér shkage té tjera objektive nuk mund té marré pjesé
né shqyrtimin e ¢éshtjes dhe né rast se shqyrtimi paraprak nuk mund té shtyhet, ai zévendésohet nga njé anétar
tjetér i komisionit i caktuar me short.

9. Pas hedhjes sé shortit, té dnénat pér ¢éshtjen, trupén gjykuese dhe relatorin publikohen.

Neni 16
Drejtimi i trupave gjykuese

1. Trupat gjykuese krijohen sipas pikés 1, té nenit 14, té ligjit nr.84/2016.

2. Cdo trupé gjykuese drejtohet nga kryesuesi i trupés gjykuese, i cili zgjidhet dhe ushtron detyrat sipas nenit 14,
pikat 3 dhe 4, té ligjit nr.84/2016.

3. Zgjedhja e kryesuesit béhet me short té organizuar nga kryetari.

Neni 17
Detyrat e relatorit té ¢céshtjes

Relatori i ¢éshtjes zgjidhet dhe ushtron detyrat e parashikuara né nenin 14, pikat 2 dhe 5, té ligjit nr.84/2016.

Neni 18
Rastet e konfliktit te interesit dhe pengesat ligjore

Anétari i institucioneve té rivlerésimit nuk mund té shqyrtojé njé céshtje nése ekziston njé nga shkaqet e parashikuara

né ligjin “Mbi parandalimin dhe shmangien e konfliktit té interesit” dhe nenin 30 té Kodit té Procedurave
Administrative.

Neni 19
Vetédeklarimi i pengesave ligjore dhe kérkesa pér pérjashtim

. Anétari i Komisionit té Pavarur, i cili éshté né dijeni té njé konflikti interesi ose té njé pengese ligjore pér veté
apo pér njé anétar tjetér té trupés gjykuese lidhur me njé céshtje, éshté i detyruar té deklarojé menjéheré me shkrim
natyrén e interesit ose pengesés duke njoftuar trupin gjykuese. Ai nuk mund té marré pjesé né diskutimin e
céshtjes pérkatése dhe as né votimin e saj deri né marrjen e vendimit nga ana trupit tjetér gjykues.

. Cdo person, i cili né dijeni té njé konflikti interesi ose té njé pengese ligjore pér njé anétar té trupés gjykuese
lidhur me njé ¢éshtje, mund té njoftojé trupén gjykuese me shkrim duke parashtruar arsyet pér té cilat kérkohet
pérjashtimi.

Neni 20
Vendimmarrja dhe efektet e pérjashtimit té anétarit té trupés gjykuese

. Trupa gjykuese e njoftuar sipas nenit 15, me marrjen e kérkesés nga njéri prej anétaréve té tij apo nga ¢do person
tjetér, sipas pikés 3 té kétij neni, njofton menjéheré kryetarin, i cili organizon procedurén e shortit pér caktimin e
trupés gjykuese qé do té shqyrtojé kérkesén pér pérjashtimin ose jo té anétarit nga procedura. Rregullat e
parashikuara pér organizimin e shortit pér ¢éshtjet zbatohen dhe né kété rast.

. Trupa gjykuese e caktuar me short sipas pikés 1 té kétij neni merr vendim pér pérjashtimin ose jo té anétarit té
trupés gjykuese brenda 5 ditéve nga caktimi i ¢éshtjes me short.

. Nése trupa gjykuese vendos pérjashtimin e anétarit té trupés gjykuese, ai zévendésohet nga njé prej anétaréve té
tjeré té komisionit, me short.

12



Neni 21
Pérgjegjésia disiplinore e anétarit té Komisionit té Pavarur té Kualifikimit

Anétarét e Komisionit kané pérgjegjési disiplinore sipas parashikimeve té nenit 16 té ligjit nr.84/2016.

SEKSIONI IV
STRUKTURA ADMINISTRATIVE

Neni 22
Statusi i Njésisé sé Shérbimit Ligjor

1. Njésia e Shérbimit Ligjor pérbén bérthamén ndihmése dhe késhillimore dhe mbéshtet punén profesionale té
anétaréve té Komisionit. Njésia ushtron veprimtari késhilluese dhe ndihmése né procesin vendimmarrés duke
pérfshiré:

- pérgatitjen e céshtjeve pér gjykim;
- dhénien e opinioneve ligjore dhe atyre me natyré ekonomike;
- ¢do detyré tjetér té caktuar nga relatori.

2. Njésia e Shérbimit Ligjor pérbéhet nga késhilltaré ligjoré dhe ekonomike, té cilét emérohen nga mbledhja e
komisionit pasi kryhet procesi i vlerésimit té tyre nga komiteti ad hoc sipas nenit 22 té ligjit nr.84/2016.

3. Pér rekrutimin e késhilltaréve té njésisé ligjore, né pérputhje me nenin 22 té ligjit nr.84/2016, béhet njoftim publik
né fagen zyrtare ose/dhe né dy gazeta me tirazhin mé té larté, si dhe né ¢cdo mjet tjetér té informimit publik.

4. Pér vlerésimin e kandidatéve pér késhilltaré té njésisé ligjore, komiteti ad hoc bazohet né:

a) dokumentacionin e paragitur prej tyre pér té vértetuar pérmbushjen e kritereve formale, té pércaktuara né
pikat 2 dhe 3, té nenit 22, té ligjit nr.84/2016;

b) né seancén dégjimore gé do té zhvillohet me ta.

5. Késhilltarét ligjoré i nénshtrohen procedurés dhe masave disiplinore proporcionale né raport me shkeljen e kryer,
deri né vendimin pér shkarkimin nga detyra, me shumicén e votave té anétaréve té pranishém té Komisionit.

6. Késhilltarét ligjoré gézojné té drejtat dhe i nénshtrohen detyrimeve té parashikuara né ligjin nr.84/2016, Kodin e
Punés, kété rregullore dhe ¢do legjislacion tjetér, pér ag sa ai gjen zbatim.

Neni 23
Detyrat funksionale té késhilltaréve té Njésisé sé Shérbimit Ligjor

Késhilltari i Njésisé sé Shérbimit ligjor ushtron detyrat e parashikuara né nenin 23, té ligjit nr.84/2016.

Neni 24
Sekretari i Pérgjithshém

1. Sekretari i Pérgjithshém kryen detyrat e parashikuara né nenin 21 té ligjit nr.84/2016 dhe ato té parashikuara né
kété rregullore.

2. Né pérputhje me kérkesat e parashikuara né kuadrin normativ si dhe me urdhrat apo detyrat e marra nga kryetari,
Sekretari i Pérgjithshém merr masa pér shfrytézimin e frytshém té burimeve njerézore, té mjeteve financiare e
burimeve materiale té institucionit. Gjithashtu merr masat e nevojshme administrative dhe organizative pér
pérmbushjen e standardeve pér menaxhimin dhe kontrollin financiar. Ai raporton né ményré periodike té kryetari.

3. Sekretari i Pérgjithshém ka pér detyré pérmirésimin e standardeve né té gjitha shérbimet e ofruara nga Komisioni,
duke siguruar e plotésuar kushtet e nevojshme gé ¢do drejtori, sektor, zyré apo punonjés i saj té kryejé detyrat né
pérputhje me ligjet dne me rregulloren. Ai me ané té strukturave gé ka né varési pérgjigjet pér sigurimin e kushteve
té punés pér veprimtariné normale té institucionit. Ai pérgatit analiza dhe bén propozime pér mbarévajtjen e punés
sé institucionit sa heré e konsideron té nevojshme.

. Pérgjegjésia e Sekretarit té Pérgjithshém nuk shmang pérgjegjésiné e ¢cdo strukture apo té ¢do punonjési, por
konsiston né detyrimin e tij pér té mbikéqgyrur kryerjen e detyrave prej tyre dhe kur véren parregullsi e té meta, té
urdhérojé marrjen e masave té nevojshme pér funksionimin e administratés.

Neni 25
Emérimi i Sekretarit té Pérgjithshém

. Pér vlerésimin e kanditaturave pér pozicionin e Sekretarit té€ Pérgjithshém, Komiteti ad hoc bazohet né:

a) dokumentacionin e paraqgitur prej tij pér té vértetuar pérmbushjen e kritereve formale té pércaktuara pikén
3, té nenit 20, té ligjit nr.84/2016;

b) né seancén dégjimore gé do té zhvillohet me té pér vizionin e tij né pérmbushjen e detyrave té pércaktuara
né nenin 21 té ligjit nr.84/2016.

. Pérzgjedhja e Sekretarit té Pérgjithshém béhet nga Komiteti ad hoc sipas pércaktimeve té pikés 4, té nenit 20, té
ligjit nr.84/2016.

. Masa disiplinore ndaj Sekretarit té Pérgjithshém jepet nga mbledhja e komisionit sipas njé procedure gé do té
garantojé parimet e procesit té rregullt ligjor.

KREU V
DEPOZITIMI DHE ADMINISTRIMI | DOSJEVE TE SUBJEKTEVE TE RIVLERESIMIT

Neni 26
Procedura e depozitimit té dosjes té subjekteve té rivierésimit

. Dorézimi i dosjes sé subjektit té rivlerésimit béhet sipas ligjit nr.84/2016.

2. Pér dosjet e depozituara né Komision, drejtoria e dokumentacionit:

a) regjistron dhe numérton né regjistrin pérkatés;
b) krijon fashikullin e ¢éshtjes;
c) i pércjell te kryetari i komisionit pér hedhjen e shortit.

Neni 27
Regjistrat e Komisionit dhe protokolli i dorézimit té dokumenteve

1. Regjistrat e institucionit jané, si mé poshté:

a) Regjistri i pérgjithshém i hyrjes dhe daljes sé korrespondencés.

b) Regjistri i pérgjithshém i dosjeve, ku regjistrohen subjektet gé i nénshtrohen procesit té rivlerésimit ex-
oficio dhe subjekteve gé i nénshtrohen procesit té rivlerésimit me kérkesé

c) Regjistri i vendimeve dhe té cilave u jepet njé numér.

¢) Regjistri i akteve té miratuara nga mbledhja e komisionit.

d) Regjistri special i korrespondencés sekrete dhe konfidenciale, ku regjistrohen dokumentet té cilat kané kété
karakter.

dh) Regjistri i arkivit.

e) Regjistri pér denoncimet e publikut, sipas nenit 53, té ligjit nr.84/2016.

2. Struktura pérgjegjése administrative ka pér detyré:

a) té regjistrojé né regjistrin e posacém subjektet e rivlerésimit;
b) té vendosé numrin e caktuar;
C) té pércjellé até prané kryetarit, i cili merr masa pér organizimin e shortit.

3. Sekretari 1 Pérgjithshém pércakton né rast té pagartésive se né cilin regjistér duhet té regjistrohet njé kérkesé e
caktuar.

. Nése éshté e nevojshme mbledhja e komisioneréve pér nevoja té punés mund té miratojé lloje té tjera té regjistrave
dhe té dhénat gé do té hidhen né to. Vlerésimet e aftésive profesionale, té kryera nga organi pérkatés i vlerésimit
té aftésive profesionale né datén e fillimit té funksionimit té Komisionit i dorézohet kétij té fundit.

. Protokolli i dorézimit té dokumenteve ligjore dhe raporteve né lidhje me vlerésimet pér aftésité profesionale
nénshkruhen nga pérfagésuesi i organit té vlerésimit té aftésive profesionale dhe njé komisioner i zgjedhur me
short.

. Raporti i hollésishém dhe i arsyetuar i ILDKPKI-sé né pérfundimin té kontrollit, né datén e fillimit té funksionimit
té Komisionit, i dorézohet kétij té fundit. Protokolli i dorézimit nénshkruhet nga Inspektori i Pérgjithshém i
ILDKPKI-sé dhe njé komisioner i zgjedhur me short né datén 1, té cdo muaji.

. Drejtoria e Sigurisé sé Informacionit té Klasifikuar, pas pérgatitjes sé dokumentit/ raportit, ia paraget até
Komisionit. Ky dokument/ raport pércakton nése subjekti i rivlerésimit ka plotésuar formularin e deklarimit pér
kontrollin e figurés, né ményré té sakté dhe me vértetési.

Neni 28
Regjistri special i korrespondencés sekrete dhe konfidenciale

. Anétarét e komsionit dhe personeli i komisionit duhet té sigurojné sekretin e té dhénave dhe konfidencialitetin e
procedurave dhe té dokumenteve gé ato punojné apo marrin dijeni.

. Aktet gé konsiderohen dokumente té njé réndésie té vecanté caktohen mé urdhér té vecanté té kryetarit dhe

regjistrohen né regjistrin special té korrespondencés sekrete dhe konfidenciale dhe trajtohen sipas rregullave dhe
procedurave té menaxhimit té fondit arkivor.

Neni 29
Veprimet paraprake pér shpérndarjen e dokumentacionit te trupa gjykuese

1. Pas pércaktimit me short té trupés gjykuese, struktura pérkatése administrative pércjell te komisioneri relator
dosjen pér shqyrtim.

2. Relatori i ¢éshtjes, né bashképunim me késhilltarin ligjor dhe késhilltarin ekonomik kryejné té gjitha veprimet
procedurale sipas pikés 5, té nenit 14, té ligjit nr.84/2016 pér rivlerésimin.

3. Pas plotésimit té dosjes me relacionin e pérgatitur nga relatori, kryesuesi i trupés gjykuese cakton datén e seancés
degjimore.

Neni 30
Procedura e rivlerésimit

Procedura e rivlerésimit realizohet né pérputhje me nenin 179/b dhe aneksin e Kushtetutés dhe kreun VII té ligjit
nr.84/2016.

Neni 31
E drejta pér t’u njohur me materialet e dosjes

1. E drejta e informimit garantohet sipas parashikimeve té ligjit “Mbi té drejtén e informimit” dhe mund té kufizohet
duke respektuar parimin e proporcionalitetit nése dhénia e informacionit shkakton njé dém té garté dhe té réndé
pér administrimin e procesit té rivlerésimit, sipas nenit 4, pika 7, té ligjit nr.84/2016.

2. Raporti i relatorit, projektvendimi, ¢farédo informacioni pér diskutimin dhe pér votimin e trupés, projektvendimet
dhe cfarédo shénimesh té anétaréve té trupés gjaté diskutimit dhe gjaté shqyrtimit té rastit, mendimet e

késhilltaréve si dhe materiali tjetér i pércaktuar nga mbledhja e komisionit duhet té jené konfidencialé dhe nété
nuk do té kené akses as palét e as publiku.

3. Né bazé té kérkesés me shkrim té paragitur nga ¢do person, Sekretari i Pérgjithshém me miratim té relatorit té
dosjes pérkatése jep informacion né pérputhje me pikat 1 dhe 2 té kétij neni.

Neni 32
Bashképunimi me Opercacionin Ndérkombétar té Monitorimit

Komisioni bashképunon me Operacionin Ndérkombétar t€ Monitorimit né bazé té nenit B, té aneksit té Kushtetutés
dhe ligjit nr.84/2016.

Neni 33
Njoftimi i vendimit

1. Njoftimi i vendimit té trupés gjykuese béhet sipas prashikimeve té nenit 55, pika 7, té ligjit nr.84/2016.
2. Kryetari i Komisionit i dérgon komisionerit publik sé bashku me vendimin dhe njé kopje té dosjes.

KREU VI
FINANCIMI

Neni 34
Financimi i institucioneve té rivlerésimit

1. Buxheti i institucioneve té rivlerésimit financohet nga buxheti i shtetit, né té cilin ato pasgyrohen si institucione
té vecanta.

2. Institucionet e rivlerésimit propozojné c¢do vit projektbuxhetin e tyre né komisionin gé mbulon ¢éshtjet ligjore
prané Kuvendit, gé e paraget pér miratim né Kuvend, si pjesé integrale té buxhetit té shtetit.

3. Institucionet e rivlerésimit zbatojné né ményré té pavarur buxhetin e tyre, té miratuar nga Kuvendi.

4. Institucionet kané té drejté té pérdorin té ardhurat dytésore, té pérfituara nga projektet ndérkombétare, donacionet
dhe botimet e tyre.

5. Kontrolli financiar i institucioneve té rivlerésimit kryhet nga Kontrolli i Larté i Shtetit.

KREU VII
DISPOZITA TE FUNDIT

Neni 35

1. Brenda 6 muajve nga hyrja né fuqi e késaj rregulloreje, mbledhja e komisionit miraton rregulloren e organizimit
dhe funksionimit té shérbimeve dhe administratés.

2. Kjo rregullore éshté objekt i rishikimit t¢ mbledhjes sé komisionit me kérkesé té té paktén tre anétaréve teé tij.
Ndryshimet miratohen me shumicén e votave té té gjithé anétaréve té komisionit.

Neni 36
Hyrja né fuqi

Kjo rregullore hyn né fugi mé 19/7/2017.

